
Annotatsiya. Bozor munosabatlariga asoslangan mamlakatlarda iqtisodiyotni tartibga 

solish borasida davlat muhim vazifalarni bajaradi. Davlat iqtisodiyotga faol aralashib, bozor 

mexanizmining amal qilishiga ko'maklashadi, raqobatchilik muhitini yaratib, aholini salbiy 

oqibatlardan himoyalash chora-tadbirlarini ko'radi. Bozor iqtisodiyotini davlat tomonidan 

tartibga solishdan ko'zlangan asosiy maqsad bozor munosabatlarini muayyan va ma'lum 

yo'nalishlar asosida rivojlantirib, iqtisodiy taraqqiyot sur'atlarini Jadallashtirish va aholi 

turmush darajasini oshirish choralarini ko'rishdan iboratdir. 

Kalit so’zlar: regulyator, xo'jalik yurituvchi subʼyektlar, subsidiyalar, soliq stavkasi, 

sanatsiya, diversifikatsiyalash, eksport va import muvozanati.  

ROLE OF THE STATE IN REGULATING THE ECONOMY 

Abstract. In countries based on market relations, the state performs important tasks in 

regulating the economy. The state actively intervenes in the economy, helps the functioning of the 

market mechanism, creates a competitive environment, and takes measures to protect the 

population from negative consequences. The main goal of regulating the market economy by the 

state is to develop market relations on the basis of certain and known directions, to accelerate the 

pace of economic development and to take measures to increase the standard of living of the 

population. 

Key words: regulator, business entities, subsidies, tax rate, rehabilitation, diversification, 

export and import balance. 

РОЛЬ ГОСУДАРСТВА В РЕГУЛИРОВАНИИ ЭКОНОМИКИ 

Аннотация. В странах, основанных на рыночных отношениях, государство 

выполняет важные задачи по регулированию экономики. Государство активно 

вмешивается в экономику, помогает функционированию рыночного механизма, создает 

конкурентную среду, принимает меры по защите населения от негативных последствий. 

Основной целью регулирования государством рыночной экономики является развитие 

рыночных отношений на основе определенных и известных направлений, ускорение темпов 

экономического развития и принятие мер по повышению уровня жизни населения. 

Ключевые слова: регулятор, субъекты хозяйствования, субсидии, налоговая 

ставка, реабилитация, диверсификация, баланс экспорта и импорта. 

 

KIRISH 

O‘zbekiston Respublikasida rejali iqtisodiyot tizimidan xoli bo‘lgan ijtimoiy yo‘naltirilgan 

bozor iqtisodiyotini shakllantirish davlatning asosiy vazifasi hisoblanadi. Bu borada davlat 

iqtisodiy islohotlar jarayoniga bosh islohotchi sifatida yetakchilik qilmoqda. O‘zbekiston 

Respublikasining Birinchi Prezidenti: “O‘tish davrining og‘ir davrida davlatning o‘zi bosh 

islohotchi bo‘lishi kerak.Davlat butun xalq manfaatlarini ko‘zlagan holda islohotlar jarayonining 

tashabbuskori bo‘lishi, iqtisodiyotning yetakchi yo‘nalishlarini belgilab berishi kerak.  taraqqiyot, 

iqtisodiyot, ijtimoiy sohada suveren davlatimiz sohasi va ijtimoiy-siyosiy hayotida tub o‘zgarishlar 

siyosatini ishlab chiqish va izchillik bilan amalga oshirish zarur”, deb ta'kidlagan edi.  

  Davlatimiz bozor iqtisodiyotini tartibga solish bo‘yicha rivojlangan mamlakatlarda 

to‘plangan boy tajribalarni o‘rganish va ularni respublikamizning o‘ziga xos xususiyatlarini 

hisobga olgan holda qo‘llash maqsadga muvofiqligiga bugun hech kim shubha qilmaydi.  Bozor 

munosabatlari sharoitida narxlar (narxlar) iqtisodiyotni tartibga solishning muhim vositasi bo'lib 

xizmat qiladi.  Bunda narx bozor regulyatori bo‘lib, ikkita asosiy vazifani bajaradi.  Birinchidan, 

u resurslar, tovar va xizmatlar iste'molini cheklaydi, ikkinchidan, mahsulot (xizmatlar) ishlab 

chiqarish uchun rag'batlantirish vazifasini bajaradi. 

  Ishlab chiqarish jarayonida qancha nodir iste’mol tovarlari va xizmatlari bo‘lsa, ularning 

narxi shunchalik yuqori bo‘ladi va shunga mos ravishda ularni xarid qilish chegaralanadi.  

Boshqacha qilib aytganda, tovarlar va xizmatlar ularning narxiga qarab iste'mol qilinadi, 

taqsimlanadi va qayta taqsimlanadi.  Narxlarning o'zgarishi, ya'ni ko'tarilishi yoki tushishi ishlab 

chiqaruvchilarning xatti-harakatlariga ta'sir qiladi.  Binobarin, har qanday tovar (xizmat) narxining 

oshishi uning ishlab chiqarish hajmining oshishiga, ushbu tarmoqning aniq mahsulot bozoriga 

yangi ishlab chiqaruvchilarning kirib kelishiga sabab bo'ladi. 

ADABIYOTLAR TAHLILI VA METODOLOGIYASI 

Bozor iqtisodiyotida faqat foyda olishni ta'minlaydigan tovarlar (xizmatlar) ishlab 

chiqariladi. Ishlab chiqaruvchi uchun foyda keltirmaydigan tovarlar (xizmatlar) ishlab 

chiqarilmaydi. Muayyan tovar narxining pasayishi, uni ishlab chiqarish foydani ta'minlay olmay 

qolganligidan dalolat beradi. Bunday tovarlarni ishlab chiqarish kamayib boradi, ushbu tarmoq va 

bozorni ishlab chiqaruvchilar tark eta boshlaydilar. Demak, narxning bozor pasangisi, regulyatori 

vazifasini o'tashi tufayli ishlab chiqaruvchilar foydasiz yoki kam foyda keltiradigan tarmoqdan 

yuqori foyda keltiradigan tarmoqqa, sohaga o'tib turadi. Yuqori foyda keltirayotgan tarmoq yoki 

bozorlardagi iqtisodiy sub`ektlar o'zgalarning kirib kelishiga to'sqinlik qiladilar. Iqtisodiy 

sub'ektlar aniq tovarlar bozorida o`z mavqelarini saqlash, mustahkamlash, yaxshilash 

maqsadlarida o'zaro arini saqlash, mustahkamlash, raqobatga kirishadilar.  

Ko'p sonli o`zaro raqobatlashuvchi iqtisodiy sub'ektlarning faoliyati natijasida bozor 

munosabati buzilib, undagi talab va taklif o`rtasida nomutanosiblik paydo bo`ladi. Bu 

nomutanosiblik ishlab chiqarish bilan iste'mol o'rtasidagi ziddiyatda o'z ifodasini topadi. Ijtimoiy 

ishlab chiqarish ijtimoiy iste'molga nisbatan o'sib ketishi natijasida davriy tanglik paydo bo'lishi 

mumkin. 

Bozor mexanizmi xususiy tadbirkorlar uchun foyda kelishini ta'minlaydigan tovar va 

xizmatlarni ishlab chiqarishni rag'batlantiradi. Ammo jamiyat taraqqiyoti uchun zarur bo'lgan, 

aholining ko'pchiligi foydalanadigan ijtimoiy tovarlar va xizmatlar xususiy tadbirkorlik doirasida 

ishlab chiqarilishi mumkin emas. Bunday ijtimoiy tovarlar va xizmatlarga: maktablar, yo'llar, 

yong'indan himoya qilish, mudofaa, milliy xavfsizlik va boshqalar kiradi. Binobarin, ularni ishlab 

chiqarishni va ulardan foydalanishni davlatning o'zi tashkil qilishi, tartibga solishi zarur bo`ladi. 

Iqtisodiyotni tartibga solishning davlat mexanizmini taqozo etuvchi sabablardan biri 

aholini inson salomatligiga va tabiatga ziyon yetkazuvchi omillardan himoya qilish zaruratidir. 

Masalaning mohiyati shundaki, bozor iqtisodiyoti sharoitida har qanday xo'jalik yurituvchi 

tadbirkor, avvalo, o'zini o'ylaydi, o'z manfaati yo'lida faoliyat ko'rsatadi. Bu faoliyat ayrim hollarda 

tabiatga yoki inson salomatligiga ziyon yetkazishi, davlat manfaatlariga zid kelishi mumkin. 

Bunday holatlar ham iqtisodiyotga davlatning aralashuvini, ko'p sonli tadbirkorlarning 

manfaatlarini barcha Jamiyat a'zolari mushtarakligini ta'minlash choralarini ko'rishni taqozo etadi.  

MUHOKAMA VA NATIJALAR 

Iqtisodiyotni tartibga solishning eng muhim va asosiy vositasi amaldagi qonunchilik 

hisoblanadi. Mamlakatimizda qonun ustivorligi, ya'ni uning barcha uchun bab-baravar kuchga ega 

ekanligi va unga barcha xo'jalik yurituvchi sub'ektlarning so'zsiz amal qilishi shart ekanini yana 

bir bor ta`kidlab o'tish zarur. Hozirga qadar iqtisodiy hayotga taalluqli bo'lgan yuzlab qonunlarning 

qabul qilingani iqtisodiyotni davlat tomonidan tartibga solishning huquqiy asoslarini belgilab 

beradi. Shu bilan birgalikda davlat ixtiyorida bir qator moliyaviy, ya'ni iqtisodiy vositalar ham 

mavjudki, ular yordamida davlat xo`jalik yurituvchi sub'ektlarning manfaatlariga bevosita ta'sir 

ko'rsata oladi. 

Soliqlar davlat tomonidan iqtisodiyotni tartibga solishning eng kuchli va ta'sirchan vositasi 

hisoblanadi. Ular har qanday ishlab chiqarish xarajatlari tarkibiga kiritiladi. Shuning uchun soliq 

stavkasi ko`tarilsa, korxona (firma) foydasi kamayadi va aksincha, bu stavkalar kamaysa, 

olinayotgan foyda ko'payadi. Demak, tovar ishlab chiqaruvchilarning moddiy manfaatdorligi ko'p 

jihatdan undirilayotgan soliqlar stavkasiga bevosita bog'liq. Soliqlar stavkasini oshirish yoki 

kamaytirish orqali muayyan ishlab chiqarish tarmoqlari rivojini sekinlashtirish (hatto to'xtatish), 

boshqa tarmoqlar rivojini esa rag'batlantirish mumkin. 

Iqtisodiyotni davlat tomonidan tartibga solishning moliyaviy vositalaridan biri sanatsiya 

hisoblanadi. U asosan umumdavlat manfaatlaridan kelib chiqib, davlat korxonalariga 

ko'rsatiladigan moliyaviy yordamdir. Korxona qarzini kechib yuborish yoki uni o`zga sub'ektlar 

hisobidan qoplash, qarzni to'lash muddatlarini kechiktirish, qarz uchun to'lanadigan foizlarni 

kamaytirish, korxonaga buyurtma berib, uning haqini oldindan to'lab qo'yish va hokazolar 

sanatsiya shakllari hisoblanadi.  

Davlat tomonidan aniq maqsadlar uchun qaytarib olmaslik sharti bilan ajratiladigan moliya 

mablag'lari subsidiyalar deb yuritiladi. Iqtisodiyotni tarkiban o`zgartirish (diversifikatsiyalash), 

eksport va import muvozanatini ta'minlash, ayrim hududlarga yordam berish kabi maqsadlar uchun 

ajratiladigan mablag'lar (subsidiyalar) ijtimoiy yo'naltirilgan bozor iqtisodiyoti sharoitida muhim 

ahamiyat kasb etadi. 

Bojxona to'lovlari davlat tomonidan iqtisodiyotni tartibga solish, aniqrog'i, eksport va 

importni cheklash yoki rag'batlantirishning muhim vositasi hisoblanadi. Ularning stavkalari 

ko'paysa, chegaradan o'tayotgan tovarlar miqdori kamayadi va aksincha, stavkalarning kamayishi 

tovarlar oqimining ko'payishiga olib keladi. Yana shuni ham aytib o'tish joizki, davlat o'zining 

kredit siyosati orqali iqtisodiyot taraqqiyotiga ham o'zining ta'sirini o'tkazib turadi. 

XULOSA 

Davlatning iqtisodiyotni tartibga solish mexanizmida jamiyatda siyosiy, ijtimoiy 

barqarorlikni ta'minlash maqsadida aholining iqtisodiy jihatdan nochor yashayotgan guruhlarini 

ijtimoiy himoyalash muhim o'rin tutadi. 

Davlatning iqtisodiyotni tartibga solish mexanizmida jamiyatda siyosiy, ijtimoiy 

barqarorlikni ta'minlash maqsadida aholining iqtisodiy jihatdan nochor yashayotgan guruhlarini 

ijtimoiy himoyalash muhim o'rin tutadi. Aholining yordamga muhtoj qismini ijtimoiy himoyalash 

uchun jamiyat milliy iqtisodiyot tarmoqlarini, shu jumladan, qishloq xo`jaligini qo'llab-quvvatlash 

maqsadidagi daromadlar davlat tomonidan qayta taqsimlanadi. Daromadlarning qayta taqsimlash 

tizimida davlat muhim o'rin tutadi. Davlat tomonidan daromadlarning qayta taqsimlanishi 

iqtisodiyotni tartibga solish mexanizmining muhim unsuri hisoblanadi. 

Iqtisodiyotni davlat tomonidan tartibga solish mexanizmida makroiqtisodiy 

barqarorlashtirish chora-tadbirlari ham muhim o'rin tutadi. Ma'lumki, bozor iqtisodiyoti sharoitida 

ishbilarmonlik faolligi o'zgarib turadi, iqtisodiy o'sish uning pasayishi bilan almashinib turadi. 

Uning oqibatida firmalarning sinishi va ishsizlarning ko'payishi ortadi, aholi turmush darajasi 

pasayadi, ular ko`p qiyinchiliklarni boshdan kechiradilar. Makroiqtisodiy barqarorlikni ta'minlash 

mexanizmi yordamida iqtisodiy o'sish tsiklidan tanglikka (pasayishga) o'tishdagi salbiy oqibatlarni 

cheklash, shuningdek, tanglikdan iqtisodiy o'sish sari o`tish imkoniyatlari vujudga keladi. 

Shunday qilib, iqtisodiyotni tartibga solishning davlat mexanizmi Jamiyatning ijtimoiy-

iqtisodiy taraqqiyotiga ta'sir ko'rsatuvchi va ko'maklashuvchi chora- tadbirlar tizimidan iborat 

degan xulosa qilish mumkin. 

